
Iðnaðamefnd Alþingis hefur óskað eftir umsögn Byggðastofnunar um mál 488, tillögu til 
þingsályktunar um flutning verkefna frá stjómsýslustofnunum til sýslumanjisembætta á 
landsbyggðinni.

Hlutverk Byggðastofnunar er að vinna að eflingu byggðar og atvinnulífs á landsbyggðinni og 
miðast eftirfarandi umsögn við áhrif tillagnanna á þá þætti. Tekið er fram að ekki hefur verið 
fjallað um umsögnina í stjóm stofnunarinnar.

í tillögunni er lagt til að Alþingi álykti að fela ríkisstjóminni að skipa nefnd er kanni hvaða 
verkefni sé unnt að flytja frá stjómsýslustofnunum rikisins til sýslumannsembætta á 
landsbyggðinni. Nefndin undirbúi einnig flutning verkefna og stefni þannig að þvi að gera 
embættin að almennum umboðsstofnunum fyrir svæðisbundna stjómsýslu 
framkvæmdarvaldsins i héraði.

Byggðastofnun telur mikilvægt að fram fari almenn könnun á því hvaða verkefni ráðuneyta og 
ríkisstofna megi flytja frá höfuðborgarsvæðinu til landsbyggðarinnar. Þetta er i samræmi við 
þingsályktunartillögu um stefnu í byggðamálum fyrir árin 2002-2005, en þar er m.a. lagt til að 
gerð verði áætlun að auka verkefni og íjölga störfum í opinberri þjónustu utan 
höfuðborgarsvæðisins, t.d. með þvi að efla þær stofnanir sem fyrir eru, í tengslum við 
endurskipulagningu opinberra stofnana o.fl. Markmiðið er m.a. að stofnanir á landsbyggðinni 
hafi ekki aðeins svæðisbundið þjónustuhlutverk með höndum heldur verði stofnanir sem 
þjóna öllu landinu einnig staðsettar á landsbyggðinni.

